
Xülasə: Məqalədə şagirdlərin tarixi bilik və bacarıqlarını inkişaf etdirmək üçün dərsdənkənar tədbir-

lərdə sənədli materiallarla işin effektiv metod və qaydaları təhlil edilmiş, sənədli materiallarla işin əhəmiyyə-

ti göstərilmişdir. Həm sinifdənxaric, həm də məktəbdənkənar tədbirlərdə sənədlərlə işin səmərəli yolları nə-

zərdən keçirilmişdir. 

Резюме: В статье были проанализированы эффективные методы и правила работы с документа-

ми во время внеклассных мероприятий с целью повышения исторических знаний и навыков учащихся, 

а также важности работы с документальными материалами. Были рассмотрены эффективные способы 

работы с документами во время проведения как внеурочных, так и внешкольных мероприятий. 

Summary: The article analyzes effective methodologies and procedures for documentary materials in 

extracurricular activities to enhance students' historical knowledge and skills, and highlight the importance of 

work with documentary materials. Effective ways to work with documents at both classroom and out-of-

school activities were reviewed. 

Böyüməkdə olan gənc nəslin inkişafı, təh-

sili və tərbiyəsi üçün keçmiş nəsillərlə ünsiyyət, 

mədəni və tarixi yaddaşın formalaşması son də-

rəcə vacibdir. Bir şagirdin bu hissləri duyması 

üçün lazım olan məlumatları oxumaq, görmək 

və ya eşitmək kifayət deyil, zamana, dövrə to-

xunmaq lazımdır. Bu isə sənədləri və əsərləri 

öyrənməklə, araşdırmaqla mümkündür. 

Tarix və mədəniyyət sahəsindəki nəzəri 

bilikləri və praktiki bacarıqları öyrənən şagirdlər 

keçmişə hörmət qazandırırlar, qalıqlarla ehtiyat-

lı davranırlar, vətənpərvərlik duyğusunu inkişaf 

etdirirlər və tarixi, maddi, bədii və mədəni də-

yərləri digər nəsillər üçün qoruyub saxlayırlar. 

Dərslərin çoxu praktik fəaliyyətlərə yönəl-

mişdir – müstəqil yaradıcı axtarış, şagirdlərin 

birgə fəaliyyəti. Öz yaradıcılıq tədqiqat layihəsi-

ni yaratmaqla, şagirdlər öz qabiliyyətlərini orta-

ya qoyurlar, özlərini ifadə edirlər və özlərini so-

sial cəhətdən faydalı və şəxsən əhəmiyyətli fəa-

liyyət növlərində həyata keçirirlər. 

Bu məqalənin məqsədi şagirdlərin tarixə 

aid biliklərini dərinləşdirmək üçün tarixi sənə-

din anlaşılması və tarixin öyrənilməsində tarixi 

sənədlərin araşdırılması ilə bağlı rolunu forma-

laşdırmaqdır. 

Tarix təlimində sənədli materiallar üzərin-

də iş həm dərs prosesində, həm də dərsdənkənar 

tədbirlərdə aparıla bilər. Dərsdənkənar işlər si-

nifdənxaric və məktəbdənkənar olmaqla iki his-

səyə bölünür.  

Azərbaycan Respublikası Təhsil Nazirliyi-

nin 28.06.2016-cı il tarixli, 436 nömrəli əmrinə 

9 nömrəli əlavə Tədris planına dair qeydlərində 

dərsdənkənar tədbirlərin əhəmiyyəti belə şərh 

edilmişdir: “Dərsdənkənar məşğələlər meyil və 

maraqları nəzərə alınmaqla şagirdlərin ümumi 

dünyagörüşünün inkişafına, şəxsiyyəti formalaş-

dıran həyati bacarıqlara daha dərindən yiyələn-

mələrinə, ayrı-ayrı sahələr üzrə məlumatlarının 

genişlənməsinə yönəldilir”(1).  

Prof. M.M. Əmirov isə qeyd etmişdir ki, 

dərsdənkənar tədbirlərdə “tədqiqat işi element-

lərindən istifadə etməklə şagirdlərdə intellektual 

və praktik bacarıqların formalaşmasına geniş 

imkanlar yaranır” (2). Məhz dərsdənkənar təd-

birlərdə sənədli materiallarla işin təşkili zamanı 

da tədqiqat işi elementlərindən geniş istifadə 

olunur. 

Dərsdənkənar tədbirlərdə sənədli material-

larla işin təşkili zamanı şagirdlərlə kütləvi, qrup 

və fərdi formada iş aparmaq olar. Sənədlərlə iş 

müəllimin tapşırığı, nəzarəti, rəhbərliyi altında 

aparılır. Müəllim fərdi halda şagirdə hər hansısa 

bir mövzuya aid sənədləri müstəqil axtarıb tap-

maq, yaxud da tapşırılmış sənədi müstəqil təd-

qiq etməyi tapşıra bilər. Qrup halında iş fənn 

dərnəkləri və sinifdənxaric oxu zamanı aparılır. 

Tarix dərnəklərində sənədli materialları daha 

dərindən təhlil etmək olar. Məsələn, IX sinif 

Azərbaycan tarixi kursunda dərslikdə 16 maddə-

dən ibarət olan “Türkmənçay” müqaviləsinin bir 

neçə bəndi verilmişdir. Dərnəkdə şagirdlər mü-

qavilənin bütün bəndlərini ətraflı araşdırıb, öz 

subyektiv və obyektiv fikirlərini diskussiya for-

masında bildirə bilərlər. Yaxud da sinifdənxaric 

oxu zamanı konkret mövzuya aid sənədli mən-

bələrin şagirdlər tərəfindən tapılması və müzaki-

rəsi təşkil oluna bilər. 

Dərsdənkənar tədbirlərin digər forması 

olan kütləvi işlər zamanı da tarixə dair sənədli 

materialların tədqiqini aparmaq olar. Misal ola-

raq mübahisəli tarixi hadisələrə həsr edilmiş dis-

putları, müzakirələri, tarixi mövzuda söhbətləri, 

tarixi yerlərə ekskursiyaların təşkili, şagird kon-

franslarını, dəyirmi masa ətrafında görüşləri gö-

stərmək olar. Bütün bu sadalanan dərsdənkənar 

iş formalarının təşkili zamanı “...şagirdlərlə də 

sənədli materiallar üzərində iş aparmaq, müxtə-

lif sənədləri araşdırmaq və əlaqələndirmək, sə-

nədin mətni üzərində iş təşkil etmək, mətnin 

məzmununu mənimsəmək, sənədə əsasən hadi-

sənin səbəb-nəticə əlaqələrini tapmaq, mübahi-

səli mövzuların sənədlərə əsasən əsaslandırılma-

sı bacarığı formalaşdırılır” (3, s. 98). 

Şagirdlərin dərsdənkənar iş zamanı əldə 

etdikləri biliklərin nəticəsi üç səviyyəyə ayrılır: 

Nəticələrin birinci səviyyəsi sosial infor-

masiyanın şagirdlər tərəfindən əldə edilməsi, mə-

lumatların mənbədən alınması və işlənməsi. Tari-

xi sənədin növünü müəyyənləşdirmək, birbaşa 

məlumatların çıxarılması, mənbənin müxtəlif his-

sələrini şərh etmək, hadisənin faktlarını və versi-

yasını işıqlandırmaq, əsas səbəb əlaqələrini mü-

əyyən etmək: səbəblər, motivlər, nəticələr. Müs-

təqil işin növləri: müstəqil oxumaq və sənəd haq-

qında söhbətə iştirak, düşüncələrin, tezislərin, 

"açar sözlər"in yerləşdirilməsini təsdiq edən mə-

lumatların seçilməsi, mənbəyə olan suallar. 

Nəticələrin ikinci səviyyəsi şagirdlərin cə-

miyyətimizin əsas dəyərlərinə, ümumilikdə sosi-

al həqiqətə müsbət münasibətinin formalaşması, 

mənbələrin əks olunması, müqayisəsi və qiy-

mətləndirilməsi vasitəsilə Vətənə dəyərlərinin 

inkişafıdır. Müxtəlif mənbələrdəki bir hadisənin 

təsvirini müqayisə etmək, tarixi hadisənin müx-

təlif versiyalarının işıqlandırılması, mənbələrdə-

ki ziddiyyətlərin müəyyən edilməsi, eyni məsə-

lədə müxtəlif sənəd növlərinin müqayisə edil-

məsi, mənbələrin analizi, mənbənin etibarlılığı-

nın qiymətləndirilməsi. 

Nəticələrin üçüncü səviyyəsi şagirdlərin 

müstəqil sosial fəaliyyət təcrübəsi, yaradıcı ba-

carıqlarının (araşdırma, müzakirələr, oyun) inki-

şaf etdirilməsidir. Fəaliyyətin məqsədinə uyğun 

olaraq mənbələrin təsnifatı, problemin həlli 

üçün mənbələrin müqayisəli təhlili metodların-

dan istifadə etmək, mənbədən tarixi inkişafa al-

ternativləri müəyyənləşdirmək, bütün mübahisə-

li sistemin qurulması, mənbələrin köməyi ilə 

müzakirələrdə şagirdlərdən birinin mövqeyinin 

müdafiəsi (4). 

Beləliklə, istər dərs, istərsə də dərsdənkə-

nar iş prosesində sənədli materiallarla iş üsulla-

rını təşkil etmək olar. 
Problemin nəzəri əhəmiyyəti. Məqalədə irəli 

sürülən nəzəri müddəalar dərsdənkənar tədbirlərdə 

tarixi sənədlərlə iş üsullarına dair nəzəriyyələri zən-

ginləşdirir. Bu da təlimin keyfiyyətinin yüksəlməsi-

nə səbəb olur. 

Problemin praktik əhəmiyyəti. Bu məqalə-

nin nəticələrindən tarix müəllimləri tədris prosesin-

də, eləcə də bakalavr və magistratura pilləsində təh-

sil alan tələbələr elmi araşdırmalarında istifadə edə 

bilərlər. 

